Risaeðlur

Sköguleðlan – Skolteðlan – Kambeðlan – Drekaeðlan 

Það fyrsta var Tríastímabilið sem spannaði 37 milljón ár eða frá því fyrir 245 milljón árum til 208 milljón árum. Þær tegundir sem voru ríkjandi á þessum tíma voru Sköguleðlur og Skolteðlur. Þessi skriðdýr voru skyld en höfðu ólíka lifnaðarhætti. Eðlurnar voru mjög líkar spendýrum nútímans, þó skrítið sé. Þessar tvær tegundir lifðu þar sem nú er Afríka og S-Ameríka.

Sköguleðlan
Sköguleðlan var jurtaæta og lifði hún á burknum og runnum ýmiss konar. Sköguleðlan var mjög lítil, ekki stærri en köttur. Er nafnið dregið af tveimur litlum en greinilegum skögultönnum sem voru í efri skolti eðlunnar.

Skolteðlan
Skolteðlan var hins vegar kjötæta og lifði hún á smærri eðlum og hugsanlega á hræjum. Skolteðlan var svipuð að stærð og úlfur og gat orðið allt að 2 m á lengd. Skolteðlan var hugsanlega með heitt blóð líkt og spendýr. Það sem skilur Skolteðluna frá spendýrum eru kjálka- og eyrnabeinin. Sköguleðlan og Skolteðlan dóu út í lok Tríastímabilsins.

Fyrstu eiginlegu risaeðlurnar fóru að dreifa sér um heiminn um það leyti sem Tríastímabilinu lauk. Þá komu fram tvær ættir. Annars vegar Prosauropods og hins vegar Theropods og voru þetta fimm tegundir, tvær jurtaætur og þrjár kjötætur.


Efst á síðu

Júratímabilið er næst í röðinni sem spannaði 63 milljón ár eða frá 208 milljón ár til 145 milljón ár. Á þessum tíma voru risaeðlurnar ríkjandi. Á Júratímanum voru 6 ættbálkar sem skiptust í Stegosaurs, Ankylosaurs, Theropods, Ornithopods, Prosauropods og Sauropods. Það er þegar búið að greina 22 tegundir sem tilheyra þessum ættum. 

Kambeðlan
Kambeðlan eða Stegosaurus tilheyrir Stegosaurs ættinni. Er nafn eðlunnar dregið af plötum á baki hennar sem mynda tvær raðir af kömbum. Og enn þann dag í dag eru vísindamenn að reyna að átta sig á því til hvers eðlan notaði þessa kamba og eru uppi margar hugmyndir. Annars vegar er talið að eðlan hafi notað plöturnar til að tempra líkamshitann og hins vegar er talið að eðlan hafi notað plöturnar sem varnartæki. Kambeðlan var stór jurtaæta sem gat orðið allt að 9 m á lengd og allt að 5 m á hæð og vó 2 tonn. Aðalfæða Kambeðlunnar er talin hafa verið burknar og köngulpálmar. Kambeðlan hafði góðar varnir eins og margar aðrar jurtaætur. Hún hafði öflugan hala og aftast á honum voru fjórir gaddar. Þess má geta að heilinn í Kambeðlunni var ekki stærri en valhneta. Kambeðlan var dreifð um N-Ameríku á seinni hluta Júratímabilsins.

Drekaeðlan
Drekaeðlan eða Dilophosaurus tilheyrir Theropods ættinni. Drekaeðlan var meðalstór kjötæta, u.þ.b. 6 m á lengd og tæpir 3 m á hæð og vó ½ tonn. Þessi eðla skaut upp kollinum fyrir rúmlega 200 milljón árum. Hún hafði sterkbyggða afturfætur sem voru tilvaldir til hlaupa. Talið er að Drekaeðlan hafi verið hrææta því kjálkarnir virðast vera fíngerðari í henni miðað við aðra Teropoda. Drekaeðlan var dreifð um N-Ameríku á fyrri hluta Júratímabilsins.


Efst á síðu

